
Ar ôl cael fy ethol yn Gomisiynydd yr Heddlu a Throsedd, roeddwn yn falch i ymgymryd â rôl Cadeirydd Bwrdd Strategaeth Cyfiawnder Troseddol Gwent.  
Mae'r Bwrdd wedi hen sefydlu bellach ac mae'n dod â phartneriaid allweddol at ei gilydd i gydweithio i oruchwylio, ysgogi gwelliant a chodi hyder mewn cyfiawnder troseddol yn lleol.  
Pan lansiais fy Nghynllun Heddlu, Trosedd a Chyfiawnder 2025-2029, roedd yn cynnwys pwyslais ar ddarparu system cyfiawnder sy'n rhoi dioddefwyr wrth galon yr hyn rydym yn ei wneud ac sy’n ymdrin ag aildroseddu. Mae'r Bwrdd mewn safle unigryw i gefnogi gwaith i ddatblygu'r elfen hon o'r Cynllun. 
Ym mis Mai 2025, aeth y Bwrdd drwy broses o fyfyrio, adnewyddu a chanolbwyntio o'r newydd er mwyn pennu blaenoriaethau cydweithredol ar gyfer y cyfnod nesaf. Daeth y Diwrnod Datblygu hwn ag aelodau at ei gilydd yn y cnawd am y tro cyntaf ers y pandemig. Roeddwn wrth fy modd i weld egni, ymrwymiad ac ymroddiad y partneriaid, a arweiniodd at y blaenoriaethau a amlinellir yn y Strategaeth Cyfiawnder yma - yr un cyntaf o’i math ar gyfer Gwent.  Mae'r blaenoriaethau yn y Strategaeth hon, sy'n cael eu llywio gan ddata a'u harwain gan dystiolaeth, hefyd yn adlewyrchu'r blaenoriaethau yng Nghynllun yr Heddlu, Trosedd a Chyfiawnder a gweithgareddau cyfunol penodol y cytunwyd arnynt gyda'n partneriaid cyfiawnder troseddol ehangach ledled Cymru. 
Ers y Diwrnod Datblygu, rydym wedi rhoi strwythur llywodraethu wedi'i adnewyddu ar waith, gan gynnwys sefydlu is-grwpiau i gyflawni pob un o'r blaenoriaethau y cytunwyd arnynt. Yn ogystal, rydym wedi gweithio i ddatblygu ac ymgorffori seiliau cadarn sy'n cefnogi ein dulliau gweithio. Rydym wedi cytuno ar Gynllun Cyflawni pedair blynedd hefyd sy'n cyd-fynd ag oes y Cynllun Heddlu, Trosedd a Chyfiawnder. 
Rwyf yn falch iawn o'r gwaith partner cadarn sydd gennym ni yng Ngwent. Hebddo, ni fyddai'n bosibl cyflawni'r ymrwymiadau o fewn y Strategaeth hon. Byddwn yn parhau i weithio'n effeithiol gyda'n gilydd i sbarduno'r gwelliannau gofynnol, gan geisio datrysiadau arloesol ac ymgysylltu ar draws partneriaethau er mwyn cyflawni system cyfiawnder troseddol deg, effeithlon ac effeithiol ledled Gwent. 
Jane Mudd.
Cadeirydd, Bwrdd Strategaeth Cyfiawnder Troseddol Gwent.
Comisiynydd yr Heddlu a Throsedd Gwent.

Rhoddodd Deddf Diwygio'r Heddlu a Chyfrifoldeb Cymdeithasol 2011 ddyletswydd ar gomisiynwyr yr heddlu a throsedd ac asiantaethau cyfiawnder troseddol eraill (Prif Gwnstabl; Gwasanaeth Erlyn y Goron; Gwasanaeth Llysoedd a Thribiwnlysoedd Ei Fawrhydi; Carchardai; Timau Troseddu Ieuenctid; a'r Gwasanaeth Prawf) i weithio gyda'i gilydd i ddarparu system cyfiawnder troseddol effeithlon ac effeithiol. 
Byddwn yn cyflawni'r ddyletswydd honno trwy weithio mewn partneriaeth fel Bwrdd Cyfiawnder Troseddol Lleol i ddarparu system cyfiawnder troseddol deg, effeithlon ac effeithiol ledled Gwent.   
Dyma ein blaenoriaethau strategol:
· Cefnogi dioddefwyr a thystion: Sicrhau bod cymorth o ansawdd yn cael ei ddarparu i ddioddefwyr a thystion, sy'n diwallu eu hanghenion ac yn gwella eu profiadau o'r system cyfiawnder troseddol.
· Lleihau aildroseddu: Sicrhau dulliau effeithiol sy'n lleihau aildroseddu ac yn hybu a chryfhau ailsefydlu. 
Mae trais yn erbyn menywod, cam-drin domestig a thrais rhywiol (VAWDASV), a phlant a phobl ifanc yn themâu cyson yn ein blaenoriaethau.
Yn ogystal â gwaith lleol, byddwn yn ymgysylltu'n genedlaethol ar draws Cymru a Phrydain i lywio trafodaeth a dylanwadu ar benderfyniadau.
[bookmark: _Toc216957102]Ein canlyniadau
Trwy gyflawni ein blaenoriaethau, ein nod yw cyflawni'r canlyniadau lleol canlynol: 
· Ymddiriedaeth a hyder y cyhoedd ym mhob agwedd ar y system cyfiawnder troseddol 
· Mwy o brofiadau a chanlyniadau cadarnhaol i ddioddefwyr a thystion ar bob pwynt o'r system cyfiawnder troseddol. 
· Cymorth sy'n canolbwyntio ar yr unigolyn ac ymyraethau effeithiol sy'n lleihau aildroseddu. 
· Gwell perfformiad cyfiawnder troseddol gyda darpariaeth a chanlyniadau o ansawdd. 
· Cymunedau mwy diogel sy'n riportio llai o drosedd ac sy'n cael eu heffeithio llai gan eu profiadau. 

Mae Bwrdd Strategaeth Cyfiawnder Troseddol Gwent yn dwyn y prif bartneriaid ac uwch gynrychiolwyr asiantaethau cyfiawnder troseddol sy'n gweithredu yng Ngwent at ei gilydd, gan hwyluso cydweithredu a gwaith partner. Mae'r Bwrdd yn gyfrifol ac yn atebol am y gwasanaeth a ddarperir i ddioddefwyr a thystion, gwella gwaith i gyflawni cyfiawnder, a chynyddu hyder y cyhoedd. 
Mae'r Bwrdd wedi rhoi'r strategaeth hon ar waith i bennu'r cyfeiriad cyfiawnder troseddol lleol a meysydd i'w gwella i roi sylw i flaenoriaethau lleol. Datblygwyd y strategaeth trwy gynllunio ar y cyd yn lleol ac mae'n cyd-fynd â blaenoriaethau cenedlaethol a rhanbarthol, ac yn ystyried rhaglenni gwaith presennol. Rydym wedi nodi cyfleoedd i leihau dyblygu a defnyddio gwybodaeth a strwythurau llywodraethu presennol, yn ogystal ag ymgorffori'r hyn a ddysgwyd gan eraill. 

[bookmark: _Toc216957104]EIN STRWYTHUR A'N BLAENORIAETHAU

BLAENORIAETHAU'R BWRDD
Cefnogi dioddefwyr a thystion    •     Lleihau aildroseddu





CADEIRYDD Y BWRDD
JANE MUDD




IS-GRWPIAU
(MAE ARWEINYDDION YN ADRODD AM GYNNYDD WRTH Y BWRDD)



LLEIHAU AILDROSEDDU
RHOI CYMORTH I DDIODDEFWYR A THYSTION

Caiff ein blaenoriaethau eu hategu gan sylfaeni a fydd yn sail i bopeth a wnawn. 
· Effeithiolrwydd gweithredol - Byddwn yn defnyddio data a dealltwriaeth o ansawdd da i ysgogi gwelliannau mewn perfformiad a chyflawni canlyniadau gwell ar draws y broses cyfiawnder troseddol
· Hyder y cyhoedd – Byddwn yn herio ac yn dwyn ein gilydd i gyfrif yn onest a thryloyw ac yn gwella ymwybyddiaeth a dealltwriaeth y cyhoedd o'n gwaith
· Ymdrin ag anghydraddoldeb - Byddwn yn cydweithio i ddeall ac ymdrin â phroblemau anghydraddoldeb a gwahaniaethu yn y system cyfiawnder troseddol , gan sicrhau ein hymrwymiad i wrth-hiliaeth 
· Arloesedd - Byddwn yn datblygu ein dealltwriaeth o broblemau a heriau, ynghyd â datrysiadau addas trwy ymchwil effeithiol ac arloesedd. 

Cefnogi dioddefwyr a thystion: Sicrhau bod cymorth o ansawdd yn cael ei ddarparu i ddioddefwyr a thystion, sy'n diwallu eu hanghenion ac yn gwella eu profiadau o'r system cyfiawnder troseddol.
	CYNLLUN CYFLAWNI
	

	Ffrwd gwaith / Thema
	Ymrwymiad
	Tystiolaeth o Lwyddiant

	Cod Ymarfer Dioddefwyr (Cod Dioddefwyr) 
	Gwella cydymffurfiaeth gyda'r Cod Dioddefwyr er mwyn gwella profiadau pob dioddefwr ar draws y system cyfiawnder troseddol. 

	Cysondeb wrth gydymffurfio â'r Cod, neu welliant gweladwy o fewn y data.  


	
	
	Gwella a chynnal cyfraddau cadarnhaol o ran boddhad dioddefwyr. 


	
	
	

	Profiad dioddefwyr
	Deall profiadau dioddefwyr er mwyn llywio gwelliannau a chysondeb ar draws y system cyfiawnder troseddol, gan gynnwys ar gyfer y Cod Dioddefwyr. 

	Dioddefwyr yn nodi profiadau gwell oherwydd ymgysylltu a chymorth effeithiol. 

	
	
	

	Cyfradd y dioddefwyr sy'n gadael cyn diwedd y broses
	Lleihau cyfradd dioddefwyr sy'n gadael cyn diwedd y broses trwy gadw cyswllt agos gyda dioddefwyr trwy gydol y broses cyfiawnder troseddol. 

	Lefelau isel cyson o ymddieithrio o'r prosesau cyfiawnder troseddol gan ddioddefwyr. 


	
	
	Sicrhau bod y Bwrdd yn briodol o wybodus ac yn cyfrannu at brosesau gwella. 


	
	Sicrhau bod pob dioddefwr yn ymwybodol o fesurau arbennig a'u bod yn cael sgwrs o ansawdd i sicrhau bod ceisiadau priodol yn cael eu gwneud. 

	Data ac adborth yn dangos cynnydd ac yn dangos bod unigolion yn ymgysylltu’n gadarnhaol ac yn gyson gyda mesurau arbennig.

	
	
	

	
	
	

	Gwella amseroldeb
	Goruchwylio perfformiad cyfiawnder troseddol o ran amseroldeb prosesau a'r effaith ar ddioddefwyr a thystion. 

	Gwella amseroldeb canlyniadau cyfiawnder troseddol i ddioddefwyr, sy'n cyfrannu at nifer is o ddioddefwyr yn gadael cyn diwedd y broses.

	
	
	

	Llys Teulu a Llys Sifil
	Gwella profiadau goroeswyr o fewn y Llysoedd Teulu a'r Llysoedd Sifil. 

	Data ac ymgysylltu'n dangos profiadau gwell i ddioddefwyr a goroeswyr VAWDASV yn y Llys Teulu. 


	
	
	

	Plant fel Dioddefwyr a Thystion
	Deall y mathau o droseddau sy'n effeithio ar blant er mwyn llywio penderfyniadau ynghylch gwasanaethau cymorth ac ymyraethau. 

	Sicrhau bod y Bwrdd yn wybodus am y mathau a lefelau o niwed mae plant yn eu profi a'i fod yn gallu ymgysylltu a chefnogi argymhellion perthnasol yn well. 

	
	Sicrhau bod gwasanaeth(au) effeithiol mewn lle i roi cymorth i blant fel dioddefwyr a thystion sy'n cael eu cadw trwy'r broses cyfiawnder troseddol. 

	Plant (a'u teuluoedd) yn derbyn cymorth sy'n eu galluogi nhw i ymdopi ac adfer yn llwyddiannus ar ôl eu profiadau a llywio eu hymgysylltiad gyda'r broses cyfiawnder troseddol.

	
	
	

	Trosedd Casineb
	Sicrhau ymateb effeithiol i drosedd casineb gan y broses cyfiawnder troseddol. 

	Data ac adborth gan ddioddefwyr yn dangos profiadau gwell a/neu brofiadau cadarnhaol o ran ymgysylltu a chymorth trwy gydol y broses cyfiawnder troseddol. 


	
	
	Gwell boddhad ymysg dioddefwyr o ran canlyniadau ymgysylltu â’r broses cyfiawnder troseddol. 


	
	
	Data ac adborth yn dangos gwell cyfraddau canlyniadau ar gyfer achosion trosedd casineb. 

Lleihau aildroseddu: Sicrhau dulliau effeithiol sy'n lleihau aildroseddu ac yn hybu a chryfhau ailsefydlu. 
	CYNLLUN CYFLAWNI


	Thema

	Ymrwymiad
	Tystiolaeth o Lwyddiant

	Lleihau Aildroseddu
	Deall proffil troseddu ac anghenion o ran ffactorau sy’n dueddol o achosi trosedd ymysg pobl dan amheuaeth a throseddwyr.

	Mae'r cynllun yn darparu gwybodaeth glir am droseddau a gyflawnwyd ac anghenion o ran ffactorau sy’n dueddol o achosi trosedd er mwyn llywio cynllunio gweithredu, gyda dangosyddion perfformiad i fesur llwyddiant. 


	
	Gwella canlyniadau i bobl sydd wedi troseddu. 

	Data'n dangos bod ymyraethau'n effeithiol ac wedi atal aildroseddu. 

Nodi a rhoi sylw i unrhyw fylchau / problemau o ran effeithiolrwydd ymyraethau. 


	
	
	

	
	
	

	Gwella Amseroldeb
	Goruchwylio perfformiad cyfiawnder troseddol o ran amseroldeb prosesau a'r effaith ar aildroseddu i blant ac oedolion. 

	Gwell amseroldeb o ran prosesau cyfiawnder troseddol i droseddwyr a lleihad mewn aildroseddu.

	
	
	

	Ymgysylltu â Throseddwyr
	Deall profiadau pobl dan amheuaeth a throseddwyr er mwyn llywio gwelliannau a chysondeb ar draws y system cyfiawnder troseddol. 

	Pobl dan amheuaeth a throseddwyr yn nodi profiadau a chanlyniadau gwell oherwydd ymyrraeth a chymorth effeithiol. 


	
	
	

	Cyfiawnder Ieuenctid
	Hwyluso ymwybyddiaeth a dealltwriaeth o faterion cyfiawnder ieuenctid a chyfleoedd i gefnogi datrysiadau priodol i broblemau rhwng partneriaid a / neu gymryd rhan mewn gweithgareddau perthnasol. 

	Aelodau'n cael eu cynnwys ac yn derbyn gwybodaeth am faterion a gweithgareddau cyfiawnder ieuenctid allweddol.

	
	Ystyried adroddiadau, polisïau a strategaethau cyfiawnder troseddol thematig a rhoi adborth a / neu gadarnhad gan bartneriaid cyfiawnder ieuenctid yn ôl y gofyn.
 
 
	Cymorth priodol gan bartneriaid i faterion cyfiawnder ieuenctid.


	
	
	Aelodau'n ymwybodol o waith partneriaid cyfiawnder ieuenctid a chanlyniadau / cynnyrch y gweithgareddau hyn. 

1. GWELEDIGAETH
Rhoddodd Deddf Diwygio'r Heddlu a Chyfrifoldeb Cymdeithasol 2011 ddyletswydd ar gomisiynwyr yr heddlu a throsedd ac asiantaethau cyfiawnder troseddol eraill (Prif Gwnstabl; Gwasanaeth Erlyn y Goron; Gwasanaeth Llysoedd a Thribiwnlysoedd Ei Fawrhydi; Carchardai; Timau Troseddu Ieuenctid; a'r Gwasanaeth Prawf) i weithio gyda'i gilydd i ddarparu system cyfiawnder troseddol effeithlon ac effeithiol.
Byddwn yn cyflawni'r ddyletswydd honno trwy weithio mewn partneriaeth fel Bwrdd Cyfiawnder Troseddol Lleol i ddarparu system cyfiawnder troseddol deg, effeithlon ac effeithiol ledled Gwent.   
Dyma ein blaenoriaethau strategol:
· Cefnogi dioddefwyr a thystion: Sicrhau bod cymorth o ansawdd yn cael ei ddarparu i ddioddefwyr a thystion, sy'n diwallu eu hanghenion ac yn gwella eu profiadau o'r system cyfiawnder troseddol.
· Lleihau aildroseddu: Sicrhau dulliau effeithiol sy'n lleihau aildroseddu ac yn hybu a chryfhau ailsefydlu. 
Mae trais yn erbyn menywod, cam-drin domestig a thrais rhywiol (VAWDASV), a phlant a phobl ifanc yn themâu cyson yn ein blaenoriaethau.
Yn ogystal â gwaith lleol, byddwn yn ymgysylltu'n genedlaethol ar draws Cymru a Phrydain i lywio trafodaeth a dylanwadu ar benderfyniadau.

2. SWYDDOGAETH BWRDD STRATEGAETH CYFIAWNDER TROSEDDOL GWENT
Dwyn partneriaid allweddol ac uwch gynrychiolwyr asiantaethau cyfiawnder troseddol sy'n gweithredu yng Ngwent at ei gilydd, i hwyluso cydweithredu a gwaith partner. Mae Bwrdd Strategaeth Cyfiawnder Troseddol Gwent (CJSB) yn gyfrifol ac yn atebol am y gwasanaeth a ddarperir i ddioddefwyr a thystion, gwella gwaith i gyflawni cyfiawnder a chanlyniadau i droseddwyr, a chynyddu hyder y cyhoedd yn y system cyfiawnder troseddol lleol. 

3. AELODAETH GRAIDD

	Asiantaeth 
	 Rôl 

	Swyddfa Comisiynydd yr Heddlu a Throsedd (Swyddfa'r Comisiynydd)
	Comisiynydd yr Heddlu a Throsedd
Dirprwy Gomisiynydd yr Heddlu a Throsedd
Pennaeth Strategaeth
Swyddog Polisi (Cyfiawnder Troseddol)

	Heddlu Gwent
	Prif Gwnstabl Cynorthwyol
Ditectif Uwch-arolygydd Ymchwiliadau a Dioddefwyr
Uwch-arolygydd Cyfiawnder Troseddol a'r Ddalfa
Pennaeth Gwasanaethau Dioddefwyr

	Gwasanaeth Erlyn y Goron
	Dirprwy Brif Erlynydd y Goron

	Gwasanaeth Llysoedd a Thribiwnlysoedd Ei Fawrhydi
	Pennaeth Trosedd
Uwch Reolwr Cyfreithiol, Llys Ynadon Gwent a De Cymru 

	Gwasanaeth Tystion yn y Llys
	Gwasanaeth Tystion Cyngor ar Bopeth - Rheolwr Ardal De Cymru a Gwent

	Gwasanaeth Carchardai a Phrawf Ei Fawrhydi
	Pennaeth Uned Darparu Gwasanaeth Prawf Gwent

	Gwasanaeth Carchardai a Phrawf Ei Fawrhydi
	Llywodraethwr, Carchar Ei Fawrhydi Prescoed a Brynbuga

	Gwasanaeth Troseddu Ieuenctid Blaenau Gwent a Chaerffili 
	Rheolwr Gwasanaeth

	Gwasanaeth Troseddu Ieuenctid Sir Fynwy a Thorfaen
	Rheolwr Gwasanaeth

	Gwasanaeth Troseddu Ieuenctid Casnewydd
	Rheolwr Gwasanaeth, Gwasanaeth Plant a Chyfiawnder Ieuenctid Casnewydd

	Cyfreithwyr Driscoll Young
	Cyfreithiwr Amddiffyn

	Asiantaeth Cymorth Cyfreithiol
	Rheolwr Contractau

	Bwrdd Cynllunio Ardal
	Rheolwr Tîm Camddefnyddio Sylweddau 

	Partneriaeth Ranbarthol Trais yn erbyn Menywod, Cam-drin Domestig a Thrais Rhywiol (VAWDASV)
	Rheolwr Cynghorwyr Trais Domestig Annibynnol (IDVA)
Cynghorydd Rhanbarthol VAWDASV
Pennaeth Gwasanaethau Ymosodiad Rhywiol, Gwasanaeth ISVA 

	Gwasanaeth Tân ac Achub De Cymru
	Rheolwr Grŵp - Diogelwch Cymunedol

	Bwrdd Iechyd Prifysgol Aneurin Bevan
	

	Gwasanaeth Cyffuriau ac Alcohol Gwent 
	Pennaeth Gwasanaethau



I fod yn gwbl effeithiol, dylai asiantaethau sicrhau cynrychiolaeth ar lefel uwch. 
Dylai pob aelod o CJSB benodi dirprwy o radd / rôl briodol a all, mewn amgylchiadau eithriadol, gynrychioli ei asiantaeth yn ei absenoldeb.
Gellir cyd-ethol neu wahodd aelodau ychwanegol ac arsylwyr sefydlog i CJSB ar sail ad hoc fel yr ystyrir yn briodol.

4. CADEIRYDD / IS-GADEIRYDD
Cadeirydd y Bwrdd yw Comisiynydd yr Heddlu a Throsedd Gwent.  Bydd Dirprwy Gomisiynydd yr Heddlu a Throsedd yn gweithredu fel Is-gadeirydd yn absenoldeb y Comisiynydd. 
Yn ystod cyfnodau trosglwyddo yn dilyn etholiad, Prif Weithredwr Swyddfa'r Comisiynydd fydd yn gweithredu fel Cadeirydd. 

5. LLYWODRAETHU CYFARFODYDD
Bydd y Bwrdd yn gweithredu fel a ganlyn:
· Cynnal cyfarfodydd bob tri mis (fan lleiaf)
· Cael cefnogaeth is-grwpiau effeithiol, ble y bo angen, i ysgogi gweithgareddau ar ran CJSB. 
· Adolygu'r Cylch Gwaith bob pedair blynedd neu yn ôl y gofyn.
· Cytuno ar Fframwaith Cynllun Cyflawni sy'n amlinellu blaenoriaethau strategol CJSB, sut y bydd yn cyflawni ei ymrwymiadau a sut y bydd yn mesur llwyddiant. 
· Cynhyrchu cofnodion o bob cyfarfod a sicrhau eu bod yn adlewyrchiad cywir o'r drafodaeth. 
Bydd swyddogaethau rheoli busnes yn cael eu cyflawni gan staff perthnasol o Swyddfa'r Comisiynydd.
Bydd Swyddfa'r Comisiynydd yn trefnu cymorth gweinyddol ar gyfer cyfarfodydd hefyd, y gellir eu darparu gan asiantaethau sy'n aelodau.
Bydd newyddion am weithgareddau a chanlyniadau'r Bwrdd yn cael ei rannu gyda'r bwrdd cydweithredol Bwrdd Cyfiawnder Troseddol Cymru a chyfarfodydd perthnasol eraill fel y bo'n briodol. 

6. ROLAU A CHYFRIFOLDEBAU
Yr hyn a ddisgwylir gan aelodau
Trwy gytuno i egwyddorion CJSB fel yr amlinellir yn y Cylch Gwaith hwn ac unrhyw ddogfennau cysylltiedig, disgwylir i aelodau:
· Weithio tuag at weledigaeth a rennir ar gyfer Gwent trwy gyfarwyddyd a chydweithrediad cytûn ar y cyd.
· Cyfrannu'n rhagweithiol at gyfarfodydd CJSB a helpu i hwyluso agwedd gydweithredol tuag at y system cyfiawnder troseddol lleol.
· Mynychu cyfarfodydd bwrdd gydag awdurdod i siarad ar ran eu sefydliad.
· Cyfrannu adnoddau priodol i gefnogi is-grwpiau CJSB a/ neu grwpiau gorchwyl a sefydlwyd i gyflawni gwaith ar ran y Bwrdd.
· Hwyluso rhannu data a dadansoddi fel y bo'n briodol ac yn angenrheidiol i gefnogi effeithiolrwydd y Bwrdd a'i is-grwpiau. 
· Cyfeirio problemau cyfiawnder troseddol sy'n datblygu at y Bwrdd ar ran eu sefydliad.
· Ysgogi gweithredu rhwng cyfarfodydd.
· Gweithio gyda swyddogion cyfatebol lleol, rhanbarthol a chenedlaethol yn ôl yr angen i nodi a goresgyn rhwystrau i wella cyflawni cyfiawnder.
· Parchu plismona, annibyniaeth a phenderfyniadau'r erlyniad a'r farnwriaeth bob amser.

Rôl y Cadeirydd 
Dylai'r Cadeirydd ddarparu arweinyddiaeth gref a sefydlu fforwm ar y cyd sy'n cefnogi gweithio ar y cyd ac yn gwella gwasanaethau ar draws y system cyfiawnder troseddol lleol, gan barchu'r ffaith nad oes ganddo'r awdurdod i reoli na chyfarwyddo asiantaethau unigol eraill. 
I gyflawni hyn, mae gan y Cadeirydd y cyfrifoldebau cynnull canlynol, y dylid cyflawni pob un ohonynt mewn ymgynghoriad ag aelodau CJSB. 
· Pennu, gweithredu ac adolygu Cylch Gwaith CJSB. 
· Mewn ymgynghoriad â phartneriaid cyfiawnder troseddol, sefydlu Cynllun Cyflawni CJSB cytûn a, ble y bo'n briodol, dwyn partneriaid i gyfrif am ei gyflawni pan gaiff gweithredoedd eu cytuno ar y cyd.
· Sicrhau bod CJSB yn ymgysylltu’n gadarnhaol gyda rhaglenni cenedlaethol perthnasol.
· Trafod, ble y bo'n briodol, cynlluniau strategol asiantaethau cyfiawnder troseddol unigol fel y gellir adnabod cyd-ddibyniaeth, a chysoni cynlluniau.
· Ble y bo'n briodol, meithrin trafodaeth am benderfyniadau gan sefydliadau cyfiawnder troseddol unigol sy'n debygol o effeithio ar effeithlonrwydd ac effeithiolrwydd gweithredol y system cyfiawnder troseddol lleol. 
· Ble y bo'n briodol, annog sefydliadau i rannu canfyddiadau o arolygiadau / adroddiadau lle y byddai ymateb traws-system yn fanteisiol. 
· Cadw cyfleoedd i gyd-gyllido a chyd-gomisiynu gweithgarwch partner dan sylw, lle y byddai gwneud hynny o fudd i'r system cyfiawnder troseddol cyfan.  
· Annog cydweithrediad gyda phartneriaid perthnasol i gydymffurfio â'r Cod Ymarfer ar gyfer Dioddefwyr Trosedd. 
· Ymgysylltu â Chyfarwyddwyr Prawf Rhanbarthol i gyflawni’r cynllun ‘Gwneud Iawn â'r Gymuned’ a gweithgarwch comisiynu wrth iddynt ddatblygu eu Cynlluniau Lleihau Aildroseddu Rhanbarthol (a chyd-gomisiynu lle y ceir cytundebau i wneud hynny). 
· Adolygu gwaith CJSB yn rheolaidd i sicrhau bod y CJSB lleol yn gweithredu'n effeithlon ac yn effeithiol. 

Rhannu Arfer Gorau
Mae'r Bwrdd mewn safle unigryw i nodi a rhannu arfer gorau a gwybodaeth ynghylch gweithrediad effeithlon ac effeithiol y system cyfiawnder troseddol. Yn ogystal â Bwrdd Cyfiawnder Troseddol Cymru, gallai materion o bwysigrwydd cyffredinol i'w huwchgyfeirio gynnwys byrddau cyfiawnder troseddol lleol eraill, trwy gyfrwng Cymdeithas Comisiynwyr yr Heddlu a Throsedd, a thrwy gyfrwng Ysgrifenyddiaeth y Bwrdd Cyfiawnder Troseddol cenedlaethol, yn y Weinyddiaeth Gyfiawnder.
Bydd y Bwrdd yn gwneud y defnydd gorau o rwydweithiau a chyfarfodydd partner eraill y tu allan i'r maes cyfiawnder troseddol i dynnu sylw at faterion priodol neu eu hatgyfeirio i gael eu hystyried. 

Rhannu Data a Gwybodaeth
O bryd i'w gilydd, gellir rhannu gwybodaeth sydd ar gyfer pwrpas bwriadol yn unig. Disgwylir y bydd aelodau'n glynu wrth unrhyw gyfyngiadau a osodir o ran rhannu data a ddarperir iddynt yn rhinwedd eu swyddi fel aelodau o Fwrdd Strategaeth Cyfiawnder Troseddol Gwent, neu drwy unrhyw is-grŵp yn gweithio ar ran y Bwrdd.

7. Y GYMRAEG A CHYDRADDOLDEB AC AMRYWIAETH
Bydd y Bwrdd yn gweithio i sicrhau bod pobl sy'n defnyddio'r Gymraeg a'u hanghenion yn cael eu hadlewyrchu mewn penderfyniadau polisi ac yn ymarferol.
Disgwylir y bydd asiantaethau sy'n aelodau yn cydymffurfio â'u Cynllun y Gymraeg eu hunain neu unrhyw Safonau a orfodir arnynt dan Fesur y Gymraeg (Cymru) (2011) wrth ymgymryd ag unrhyw waith a ddechreuwyd gan Fwrdd Strategaeth Cyfiawnder Troseddol Gwent.  Dylai asiantaethau partner, trwy eu hystyriaethau polisi a phrosesau penderfynu, hybu a hwyluso'r defnydd o'r Gymraeg gan sicrhau bod y Gymraeg yn cael ei thrin yn gyfartal â'r Saesneg a bod pobl yng Nghymru'n gallu byw eu bywydau trwy gyfrwng y Gymraeg os ydynt yn dewis gwneud hynny.
Mae'r Bwrdd wedi ymroi i ymdrin ag anghydraddoldeb ym mhob un o'i feysydd busnes. Gan adeiladu ar ymrwymiad i wrth-hiliaeth, bydd aelodau'n cydweithio i ddeall ac ymdrin â phroblemau anghydraddoldeb a gwahaniaethu yn y system cyfiawnder troseddol lleol.
Disgwylir i asiantaethau sy'n aelodau weithredu'n unol â Dyletswydd Cydraddoldeb y Sector Cyhoeddus a glynu wrth eu hymrwymiadau eu hunain i gydraddoldeb, amrywiaeth a chynhwysiant fel yr amlinellir yn eu cynlluniau neu eu hamcanion cydraddoldeb eu hunain.

8. CYFATHREBU
Bydd CJSB yn hyrwyddo ei rôl, swyddogaethau a gweithgareddau i'r cyhoedd er mwyn codi ymwybyddiaeth o'i ddylanwad a'i effaith yn gwella'r system cyfiawnder troseddol lleol.
Gall hyn gynnwys, ond nid yw'n gyfyngedig i'r canlynol:
· Cyhoeddi gwybodaeth am y Bwrdd, ei aelodaeth, blaenoriaethau, ymrwymiadau a Chynllun(iau) Cyflawni. 
· Cyhoeddi crynodeb neu uchafbwyntiau o weithgareddau gan gynnwys ar gyfer gwaith penodol neu thematig a wnaed gan unrhyw is-grwpiau. 
· Cyhoeddi Adroddiad Blynyddol sy'n crynhoi gwaith y Bwrdd a'i is-grwpiau. 

1. AELODAETH
Dylai gynnwys cynrychiolwyr o asiantaethau partner Bwrdd Strategaeth Cyfiawnder Troseddol (CJSB) Gwent a rhanddeiliaid eraill a all gyfrannu at gyflawni gweledigaeth CJSB Gwent a'r flaenoriaeth Dioddefwyr a Thystion. 
Sicrhau, ble bynnag y bo'n bosibl, bod aelodaeth yn cynnwys cynrychiolaeth amrywiol i gynnwys safbwyntiau a phrofiadau gwahanol ac unigryw. 
Bydd yr aelodaeth graidd yn cynnwys cynrychiolwyr o'r canlynol:
· Heddlu Gwent
· Gwasanaeth Erlyn y Goron
· Swyddfa Comisiynydd yr Heddlu a Throsedd
· Gwasanaeth Llysoedd a Thribiwnlysoedd Ei Fawrhydi 
· Partneriaeth Ranbarthol VAWDASV
· Gwasanaeth IDVA Gwent
· Gwasanaeth ISVA Gwent
· Gwasanaeth Tystion yn y Llys
· Darparwr gwasanaethau dioddefwyr a gomisiynwyd
Dylai pob aelod o'r is-grŵp benodi dirprwy o reng / rôl briodol a all, mewn amgylchiadau eithriadol, gynrychioli ei asiantaeth yn ei absenoldeb.
Gellir cyfethol aelodau sy'n arbenigo ar faterion pwnc fel y bo'n briodol. 
Gyda chymeradwyaeth CJSB Gwent, llunio grŵp gorchwyl a gorffen i gyflawni tasgau penodol yn ymwneud â dioddefwyr a thystion.

2. CADEIRYDDION
Bydd Bwrdd Cyfiawnder Troseddol Lleol Gwent yn cytuno ar y cyd-gadeiryddion ar gyfer yr is-grŵp.  Bydd yr is-gadeiryddion yn aelodau uwch o'u sefydliadau a fydd yn arwain gweithgarwch tactegol yr is-grŵp.

3. CYFRIFOLDEBAU
Dwyn grŵp o gyfranwyr allweddol at ei gilydd i allu cyflawni gwelliannau yn unol â'r blaenoriaethau a nodwyd yn Strategaeth Bwrdd Strategaeth Cyfiawnder Troseddol Gwent 2025 - 2029.
Perchnogi'r Cynllun Cyflawni Dioddefwyr a Thystion (Atodiad A) gyda dangosyddion perfformiad allweddol a gytunwyd gan y Bwrdd a deall yn llwyr effaith perfformiad gwelliannau wrth gyflawni'r Strategaeth Cyfiawnder. 
Nodi a defnyddio arfer gorau a phwyntiau dysgu gan bartneriaid cenedlaethol / lleol, adborth o archwiliadau a risgiau a nodwyd yn genedlaethol ac yn lleol i ddatrys problemau a llywio'r gwaith o wella gwasanaeth. 
Cwblhau unrhyw ddarnau o waith yn ymwneud â dioddefwyr a thystion yn ôl yr hyn sy'n ofynnol gan Fwrdd Strategaeth Cyfiawnder Troseddol Gwent.
Nodi meysydd o aneffeithlonrwydd a dyblygu a chymryd camau priodol i'w lliniaru ar draws holl asiantaethau'r CJSB, gan gyfrannu at bartneriaethau ehangach ble y bo'n briodol. 
Nodi a monitro unrhyw feysydd o risg er mwyn cyflawni'n llwyddiannus yn unol â'r Cynllun Cyflawni.
Uwchgyfeirio llwyddiannau, heriau ac unrhyw broblemau mewn adroddiad bob tri mis - i'w gyflwyno gan gyd-gadeiryddion yr is-grŵp.

4. TREFNIADAU CYFARFODYDD
Cyfarfodydd bob tri mis, fan lleiaf, i barhau dim mwy na dwy awr. 
Bydd crynodeb o brif ganlyniadau pob cyfarfod yn cael ei gynhyrchu i sicrhau adlewyrchiad cywir o'r meysydd ffocws a chamau gweithredu y cytunwyd arnynt. 

1. AELODAETH
Dylai gynnwys cynrychiolwyr o'r asiantaethau partner ar CJSB Gwent a rhanddeiliaid eraill a all gyfrannu at gyflawni gweledigaeth CJSB Gwent a'r flaenoriaeth Lleihau Aildroseddu.
Sicrhau, ble bynnag y bo'n bosibl, bod aelodaeth yn cynnwys cynrychiolaeth amrywiol i gynnwys safbwyntiau a phrofiadau gwahanol ac unigryw. 
Bydd yr aelodaeth graidd yn cynnwys cynrychiolwyr o'r canlynol:
· Heddlu Gwent
· Gwasanaeth Carchardai a Phrawf Ei Fawrhydi (Prawf)
· Swyddfa Comisiynydd yr Heddlu a Throsedd
· Gwasanaeth Carchardai a Phrawf Ei Fawrhydi 
· Partneriaeth Rhanbarthol VAWDASV
· Bwrdd Cynllunio Ardal Gwent
· Bwrdd Iechyd Prifysgol Aneurin Bevan
· Gwasanaethau Troseddu / Cyfiawnder Ieuenctid
Dylai pob aelod o'r is-grŵp benodi dirprwy o reng / rôl briodol a all, mewn amgylchiadau eithriadol, gynrychioli ei asiantaeth yn ei absenoldeb.
Gellir cyfethol aelodau sy'n arbenigo ar faterion pwnc fel y bo'n briodol. 
Gyda chymeradwyaeth CJSB Gwent, llunio grŵp gorchwyl a gorffen i gyflawni tasgau penodol yn ymwneud â dioddefwyr a thystion.

2. CYD-GADEIRYDDION
Bydd Bwrdd Cyfiawnder Troseddol Lleol Gwent yn cytuno ar y cyd-gadeiryddion ar gyfer yr is-grŵp.  Bydd yr is-gadeiryddion yn aelodau uwch o'u sefydliadau a fydd yn arwain gweithgarwch tactegol yr is-grŵp.

3. CYFRIFOLDEBAU
Dwyn grŵp o gyfranwyr allweddol at ei gilydd i allu cyflawni gwelliannau yn unol â'r blaenoriaethau a nodwyd yn Strategaeth Bwrdd Strategaeth Cyfiawnder Troseddol Gwent 2025 – 2029.
Perchnogi'r Cynllun Cyflawni Lleihau Aildroseddu (Atodiad A) gyda dangosyddion perfformiad allweddol a gytunwyd gan y Bwrdd a deall yn llwyr effaith perfformiad gwelliannau wrth gyflawni'r Strategaeth Cyfiawnder. 
Nodi a defnyddio arfer gorau a phwyntiau dysgu gan bartneriaid cenedlaethol / lleol, adborth o archwiliadau a risgiau a nodwyd yn genedlaethol ac yn lleol i ddatrys problemau a llywio'r gwaith o wella gwasanaeth. 
Cwblhau unrhyw ddarnau o waith yn ymwneud â lleihau aildroseddu yn ôl yr hyn sy'n ofynnol gan Fwrdd Strategaeth Cyfiawnder Troseddol Gwent.
Nodi meysydd o aneffeithlonrwydd a dyblygu a chymryd camau priodol i'w lliniaru ar draws holl asiantaethau'r CJSB, gan gyfrannu at bartneriaethau ehangach ble y bo'n briodol. 
Nodi a monitro unrhyw feysydd o risg er mwyn cyflawni'n llwyddiannus yn unol â'r Cynllun Cyflawni.
Gweithio gyda phartneriaid cyfiawnder ieuenctid i alluogi dealltwriaeth o faterion a thueddiadau allweddol i sicrhau bod y darpariaethau ar draws y system cyfiawnder oedolion yn addas ar gyfer y dyfodol. 
Uwchgyfeirio llwyddiannau, heriau ac unrhyw broblemau mewn adroddiad bob tri mis - i'w gyflwyno gan gyd-gadeiryddion yr is-grŵp.

4. TREFNIADAU CYFARFODYDD
Cyfarfodydd bob tri mis, fan lleiaf, i barhau dim mwy na dwy awr. 
Bydd crynodeb o brif ganlyniadau pob cyfarfod yn cael ei gynhyrchu i sicrhau adlewyrchiad cywir o'r meysydd ffocws a chamau gweithredu y cytunwyd arnynt.

